Мұсылмандар арасындағы қарым-қатынасты реттеу

Аса Мейірімді, ерекше Рахымды Аллаһтың атымен!

Біз мадақтап әрі көмек пен кешірім тілеп жалбарынатын, нәпсіміз бен жаман істеріміздің зиянынан пана сұрайтын әлемдердің Раббысы – Аллаһқа мақтау-мадақтар болсын! Кімді Аллаһ тура жолмен жүргізсе, соны ешкім адастыра алмайды, ал Аллаһ кімді адастырса, оны ешкім тура жолға сала алмайды. Ешбір серігі болмаған Аллаһтан басқа құлшылыққа лайықты ешкім жоқ екеніне және Пайғамбарымыз Мухаммад – Оның құлы әрі елшісі екеніне куәлік беремін.
 Аллаһ Тағала былай деді: «Әй, мүминдер! Аллаһтан шынайы қорқумен қорқыңдар да, мұсылман болған күйде ғана өліңдер» («Әли Имран» сүресі, 102-аят).
«Әй, адам баласы! Сендерді бір кісіден (Адам атадан) жаратқан және одан оның жұбайын (Хауа ананы) жаратып, ол екеуінен көптеген ер-әйелді таратқан Раббыларыңнан қорқыңдар. Сол арқылы өзара сұрасқан Аллаһтан және туыстардан (безуден) сақтаныңдар. Шәксіз, Аллаһ (Тағала) –  сендерді Бақылаушы» («ән-Ниса» сүресі, 1-аят).
«Әй, мүминдер! Аллаһтан қорқыңдар да, дұрыс сөз сөйлеңдер. Аллаһ істеріңді оңалтып, күнәларыңды жарылқайды. Сондай-ақ кім Аллаһқа, Елшісіне бойсұнса, әрине, ол ұлы табысқа ие болады» («әл-Әхзаб» сүресі, 70-71 аяттар).
Бұл тақырып ең маңызды тақырыптардың қатарынан екеніне күмән жоқ, себебі мұсылмандарды түзеу және олардың арасындағы қарым-қатынасты реттеу өте маңызды болып табылады. Бүлік пен өтіріктің таралу кезеңінде мұсылмандар түзелуге ерекше мұқтаж, себебі бұл кезеңде мұсылман бауырларымызбен қоса, ислам дағуаты да соққыға түседі. Мұсылмандар арасындағы қарым-қатынас түзелгенде, бұл игі нәтижеге алып келеді, ал керісінше болған жағдайда бұл жаман салдар мен бүлікке алып келеді. Дәл қазіргі сәтте мұсылмандар өздерінің қолдарына қарағанда өздерінің тілдерінен көбірек зиян шегуде. Абу Муса әл-Ашари (Аллаһ оған разы болсын) бірде Пайғамбардан (оған Аллаһтың игілігі мен сәлемі болсын) ең жақсы мұсылман туралы сұрағанын баян ететін. Пайғамбар (оған Аллаһтың игілігі мен сәлемі болсын): «Олар басқа мұсылмандарға не тілімен, не қолымен зиян тигізбейтіндері», - деді. Сахих әл-Бухари, 1/9; Сахих Муслим, 1/65.
Егер осы хадиске үңілетін болсақ, Пайғамбар (оған Аллаһтың игілігі мен сәлемі болсын) тілді әуелі, яғни қолдан бұрын айтып өтті, себебі мұсылмандар өздерінің қолдарынан гөрі өздерінің тілдерінен жапа шегуде. Адам әлсіз жаратылғанын әрі қателіктерден қорғалмағанын да ұмытпауы керек. Сол себепті бір мұсылман өзінің бауырының қателігін көрсе, ол оны (көмексіз) тастап қоймауы, оның кемшіліктері туралы өсек-аяң таратпай, әрі оны ғайбаттамауы тиіс. Керісінше, мұсылмандар арасындағы қарым-қатынасты реттеу үшін шариғат тарапынан үкім етілген ережелерді қолданып, осы жолда ыждағаттылық танытуы керек. Пайғамбар (оған Аллаһтың игілігі мен сәлемі болсын) мұсылмандарды сипаттағанда, оларды адамның денесімен (ағзасымен) теңеді. Қандай да бір мүше ауырғанда, бұдан адамның бүткіл денесі азап шегеді, ендеше, мұсылмандар дәл осындай болулары керек. Қандай да бір мұсылман қателессе, біз оның қателігін түзеуге тырысуымыз керек. Ақиқатында, Аллаһтан қорқатын адам мұсылмандарды біріктіріп, олардың арасындағы қарым-қатынасты жақсартуға талпынуы керек.
Түзеу (исләх) – бұл бүліктің (фасад) қарама-қайшысы. Аллаһ Тағала былай деді: «Аллаһ бұзушыны түзеушіден ажырата біледі» («әл-Бақара» сүресі, 220-аят).
Мұсылмандардың арасында іріткі пайда болғанда, олар жікшіл топтарға айналады, ал олардан бір үммет болу талап етілді ғой. Аллаһ Тағала былай деді: «Осы сендердің үмметтерің бір-ақ үммет. Мен Раббыларың. Сондықтан Маған ғана құлшылық қылыңдар!» («әл-Әнбия» сүресі, 92-аят).

Пайғамбар (оған Аллаһтың игілігі мен сәлемі болсын) біз - мұсылмандарды біртұтас ағза деп сипаттады, сондықтан біздің біреуіміз бауырының кемшілігін көргенде, ол өзінің кемшіліктерін қалай түзегісі келсе –оны да солай жөндеуге тырысуы қажет. Керісінше болған жағдайда ауру адам ағзасын әлсірететіні сияқты мұсылмандар арасындағы іріткі де олардың әлсіреуіне әкеп соғады. Аллаһ Тағала былай деді: «Аллаһқа әрі Елшісіне бой ұсыныңдар, өзара жанжалдаспаңдар, онда үрейлесіңдер де, құттарың қашады, әрі сабырлы болыңдар. Расында, Аллаһ сабырлылармен бірге» («әл-Әнфал» сүресі, 46-аят).
Исламға дейінгі кезеңде өмір сүрген адамдар бір-бірімен дұшпан болып, бөлінушілікте өмір сүрген. Алайда Ислам пайда болғаннан кейін, олар бір-біріне бауырболып, біртұтас үмметке айналды. Аллаһ Тағала былай деді: «Түп-түгел Аллаһтың жібіне (дініне) жабысыңдар да, бөлінбеңдер. Сондай-ақ өздеріңе Аллаһтың берген нығметін еске алыңдар. Өйткені бір-біріңе дұшпан едіңдер, (Ол) жүректеріңнің арасын жарастырды, Оның игілігімен туысқа айналдыңдар. Оттан болған бір шұңқырдың ернеуінде едіңдер, Ол сендерді одан құтқарды. Осылайша Аллаһ сендерге аяттарын тура жолға түсулерің үшін баян етеді» («Әли Имран» сүресі, 103-аят).

Бір-бірімен соғыссқан адамдар Аллаһ Тағаланың түсірген құтты берекесінің арқасында бауырларға айналды, ал Аллаһтың құтты берекесі - Оның діні болып табылады. Аллаһ Тағала былай деді: «Және Ол мүминдердің жүректерін қосты. Егер сен жер жүзіндегі нәрселерді тұтас сарып қылсаң да, олардың жүректерін қоса алмас едің. Бірақ Аллаһ олардың араларын біріктірді. Расында, Ол – өте Үстем, аса Дана» («әл-Әнфал» сүресі, 63-аят). 
Аталған аяттан келіп шығатыны - егер Пайғамбар (оған Аллаһтың игілігі мен сәлемі болсын) осы дүниенің барлық игіліктерін оларға жұмсағанында да, оларды біріктіре алмас еді, себебі дүниелік игіліктер адамдардың жүректерін қоса алмайды. Адамдардың жүрегін қосатын жалғыз күш – бұл иман. Дұшпандықта өмір сүрген адамдар бауырластықтың ең биік сатысына тек иман келтіргеннен соң ғана қол жеткізе алды. Аллаһ Тағала олардың сипаттары жайында былай дейді: «Бүрыннан Мәдинада қоныстанған иман иелеріне де (беріледі.) Олар өздеріне босып келгендерді жақсы көріп, оларға берілген нәрселерге көңілдерінде кірбеңдік болмайды. Сондай-ақ өздерінде таршылық бола тұра, оларды өздерінен артық көреді» («әл-Хашр» сүресі, 9-аят).
Мұсылмандар ұлтына, нәсіліне және қызметіне қарамастан (өзара) бауыр болып табылады. Олардың бірінің үстінен бірінің артықшылығы тек тақуалықта ғана болуы мүмкін. Аллаһ Тағала былай деді: «Әй, адам баласы! Шүбәсіз, сендерді бір ер, бір әйелден (Адам, Хауадан) жараттық. Сондай-ақ бір-біріңді тануларың үшін сендерді ұлттар, рулар қылдық. Шынында, Аллаһтың қасында ең ардақтыларың – ең тақуаларың. Шәксіз, Аллаһ – Толық Білуші, әр нәрседен Хабардар» («әл-Хужурат» сүресі, 13-аят).
Пайғамбар (оған Аллаһтың игілігі мен сәлемі болсын) былай деді: «Барлық адамдар Адамның ұрпағы болып табылады, ал Адам топырақтан жаратылған». Сунан Аби Дауд, 5216; әт-Тирмизи, 3955; «Муснаду имам Ахмад» 2/361.
Сондай-ақ Пайғамбар (оған Аллаһтың игілігі мен сәлемі болсын) былай деді: «Арабтың араб еместен, араб еместің арабтан, қызғылттың қарадан, қараның қызғылттан артықшылығы тек тақуалықта болуы мүмкін». «Муснаду имам Ахмад» 5/411.
Мұсылмандар арасындағы қарым-қатынастың кемелденуі үшін және оларды әр түрлі келіспеушіліктерден алдын ала сақтандыру үшін, дінді дұрыс түсініп, осы (түсініктің) негізінде амалдар атқару қажет. Бөлінудің негізгі себебі дінді дұрыс ұстанбаудың дәл өзі болып табылады. Аллаһ Тағала былай деді: «Күдіксіз, діндерінде бөлініп, топтарға айрылғандармен ешбір байланысың жоқ. Сөзсіз, олардың ісі Аллаһқа тән. Кейін оларға істеген істерін түсіндіреді» («әл-Әнғам» сүресі, 159-аят).
Ақиқатында, Аллаһ кезінде Исламға жаңадан бет бұрған сахабалардың жүрегін қосқанындай бүгінде мүминдердің жүрегін біріктіруге де күші жетеді. Бұл үшін мұсылмандар діндерін дұрыс ұстанулары керек. Имам Мәлик, Аллаһ оған рахым етсін, былай деді: «Бұл үмметтің кейінгі ұрпағы оның алғашқы буыны озған нәрсенің көмегімен болмаса, жетістікке жетпейді». Ал бұл үмметтің алғашқы буыны дәл шынайы діннің көмегімен табысқа жетті. Бұл үмметтің соңғы ұрпағы да тек сенімді діннің, дұрыс ақиданың және Аллаһ Елшісіне (оған Аллаһтың игілігі мен сәлемі болсын) ілесудің арқасында жетістікке жете алады. Жікшіл секталар мен келіспеушілікте жүргендерді біріктіру мүмкін, бірақ бұл тек олардың Аллаһтың Кітабы мен Оның Елшісінің (оған Аллаһтың игілігі мен сәлемі болсын) Сүннетіне ілесуі арқылы мүмкін болмақ. Аллаһ Тағала былай деді: «Әй, мүминдер. Аллаһқа бой ұсыныңдар, Елшіге бойсұныңдар, әрі өздеріңнен болған әмір иелеріне де. Ал егер бір нәрсеге талассаңдар, оны Аллаһқа, Елшіге ұсыныңдар: егер сендер Аллаһқа, Ақырет күніне иман келтірген болсаңдар. Міне, осы хайырлы да, нәтижеде жақсы» («ән-Ниса» сүресі, 59-аят). Ақиқатында, Аллаһқа және Ақырет Күніне шынайы иман келтірген адам Аллаһ пен Оның Елшісіне (оған Аллаһтың игілігі мен сәлемі болсын) мойынсұнатын болады.
Аллаһ Тағала былай деді: «Сендер тартысқан нәрсе турасында шешім жасау Аллаһқа тән. «Міне, осы Аллаһ менің Раббым. Оған тәуекел еттім, әрі Оған мойынсал болдым», - де» («әш-Шура» сүресі, 10-аят). Басқа аятта: «(Мухаммад) Аллаһ Нұхқа нүсқау берген нәрселерді және саған уахи еткенімізді сондай-ақ Ибраһим, Муса және ‘Исаға нұсқау берген нәрселерімізді сендерге діни жол етті. Дінді мықты орындаңдар да, дінде бөлінбеңдер. Сенің шақырған нәрсең мүшриктерге ауыр келді. Аллаһ оған (сен шақырған дінге) кімді қаласа, оны сайлайды. Кім Оған бейімдесе, оны тура жолға салады» («әш-Шура» сүресі, 13-аят), - делінеді. Дінді дұрыс ұстану мұсылмандардың жүрегін біріктірумен бірге сондай-ақ жікшілдікке де нүкте қояды. Біздің уақытымызда біз қайта-қайта сол бір «Мұсылман бауырларымыз дұрыс бір ақиданы алып жүрсе де, не себепті келіспей, бөлініп жатады?» деген сұрақты естиміз. Бұл сұраққа жауап мынадай: мұсылмандар діндерін білетініне қарамастан, оны тиісінше дұрыс ұстанбайды. Егер мұсылмандар діндерін Аллаһ Тағаланың қалағанындай ұстанғанында, олар ешқашан бөлініп, келіспеушілікке түспес еді.
Тақуа мұсылман адам мұсылмандар арасында болып жатқан келіспеушіліктің соңын қоюға тырысуы керек, әсіресе, егер ол білім иесі болатын болса. Әуелі ол келіспеушіліктердің себебін біліп алып, сосын барып шариғатта көрсетілген жолмен жүріп, оларды шешуге тырысуы қажет. Келіспеушіліктер екі мұсылманның арасында, ерлі-зайыптының арасында және тіпті мұсылмандардың екі тобының арасында пайда болуы мүмкін. Аллаһ Елшісі (оған Аллаһтың игілігі мен сәлемі болсын): «Екі (кісі) арасындағы қарым-қатынасты жақсарту сендер үшін садақа болып табылады» (Сахих Муслим, 720; Сунан Аби Дауд, 5243), - деп айтқанындай, екі мұсылманның арасындағы қарым-қатынасты жақсарту садақа болып табылады.  
Ерлі-зайыптының арасында келіспеушілік пайда болғанда, олардың қарым-қатынасын түзеуге құзіреті жететін адамдарға бұл міндетті болып табылады. Аллаһ Тағала былай деді:  «Егер бір әйел ерінің жеруінен немесе бет бұруынан қорықса, өзара келісіп жарасуларында екеуіне де күнә жоқ, өйткені жарасу жақсырақ» («ән-Ниса» сүресі, 128-аят). Басқа бір аятта былай делінеді: «Егерде екеуінің арасының ашылуынан қауіптенсеңдер, еркектің ағайынынан бір төреші, әйелдің ағайынынан бір төреші жіберіңдер. Егер ол екеуі жарастыруды қаласа, Аллаһ та екеуінің арасын үйлестіреді. Күдіксіз, Аллаһ толық Білуші, анық Хабардар» («ән-Ниса» сүресі, 35-аят).
Сондай-ақ мұсылмандар өзара жанжалдасқан мұсылмандардың екі тобын жарастыруға ұмтылуы керек.  Аллаһ Тағала былай деді: «Егер мүминдерден екі топ соғысса, дереу араларын жарастырыңдар; мүбада екі жақтын бірі екіншісіне өктемдік жасаса, бас тартқан жақпен Аллаһтың әміріне қайтқандарына дейін соғысыңдар. Егер қайтса, араларын әділдікпен жарастырыңдар, туралық істеңдер. Расында, Аллаһ туралық істеушілерді жақсы көреді. Шын мәнінде, мүминдер туыс қой. Сондықтан екі туыстарыңның арасын жарастырыңдар. Және Аллаһтан қорқыңдар. Мүмкін игілікке бөленерсіңдер» («әл-Хужурат» сүресі, 9-10 аяттар).
Мұсылмандар арасында ренжісудің, айтыс-керістің және дұшпандықтың пайда болуына алып келетін ең үлкен себептердің бірі мұсылмандарды келемеждеу болып табылады. Аллаһ Тағала бұған үзілді-кесілді қарсы болып, былай деді: «Әй, мүминдер! Бір ел басқа бір елді тәлкек қылмасын. Бәлкім, олар өздерінен жақсы шығар. Сондай-ақ әйелдер әйелдерді келемеждемесін. Бәлкім, олар өздерінен жақсы шығар. Бір-біріңді міндемеңдер; жаман ат тағыспаңдар. Иман келтіргеннен кейін бұзық атану нендей жаман. Ал кім тәубе қылмаса, міне солар залымдар» («әл-Хужурат» сүресі, 11-аят).

Адамдардың үстінен, әсіресе, мұсылмандардың үстінен келемеждеуге үзілді-кесілді тыйым салынады. Ақиқатында, Аллаһтың алдында мұсылманның дәрежесі ұлы, дәл сол себепті де сен олардың үстінен келемеждеп, оларды қорлайтындардың қатарынан боласың. Мүминдерді келеке ететіндердің үстінен Қиямет Күні мүминдер күлетін болады: «Расында күнәкарлар иман келтіргендерге күлетін еді. Олар жандарынан өткенде, ымдасатын еді. Олар үйлеріне қайтып барған кезде, күңкілдесетін еді. Қашан олар мұсылмандарды көрсе: «Сөз жоқ, адасқандар», - дейтін еді.  Олар мұсылмандарға бақылаушы етіліп жіберілмеді. Ал енді бүгін мүминдер кәпірлерге күледі...» («әл-Мутаффифин» сүресі, 29-34 аяттар). 
Сондай-ақ мұсылманның абыройын қорлауға оларға түрлі (жаман) лақаптар қою да жатады. Аллаһ Тағала былай деді: «Бір-біріңді міндемеңдер, жаман ат тағыспаңдар» («әл-Хужурат» сүресі, 11-аят).

Сондай-ақ мұсылмандар арасындағы дұшпандыққа алып келетін ең негізгі себептердің бірі мұсылмандардың бір-біріне қатысты тұжырымдары мен тұспалдары. Аллаһ Тағала: «Әй, мүминдер! Күмәннің көбінен сақтаныңдар. Өйткені күмәннің кейбірі күнә» («әл-Хужурат» сүресі, 12-аят).
Кейбір адамдар еш жамандығын көрмеген мұсылмандар туралы да тұспалдар құратыны таң қалатын жайт болып табылады, және олар құр болжалдың негізінде шешім шығарудан қашпайды да. Мұсылмандар туралы жақсы ойда болу керектігін ұмытпау керек.
Сондай-ақ мұсылмандар арасындағы дұшпандықтың пайда болу себептерінің бірі олардың құпияларын ашып, тыңшылық жүргізу болып табылады. Аллаһ Тағала тыңшылыққа тыйым салып: «Бір-біріңді аңдымаңдар...», - деді («әл-Хужурат» сүресі, 12-аят). 

Ақиқатында, Аллаһтан қорқатын адам адамдардың сырларын ашпауы керек, әсіресе, мұсылман бауырының кемшіліктерін. Аллаһ басқалардың кемшіліктерін жаятын адамның кемшіліктерін ашады. Әл-Бара ибн ‘Азибтен (Аллаһ оған разы болсын) Пайғамбардың (оған Аллаһтың игілігі мен сәлемі болсын) былай деп айтқандығы жеткізіледі: «Уа, Исламға тілдерімен кіріп, ал жүректерімен иман кірмегендер! Мұсылмандардың кемшіліктерін тіміскілеп, олар туралы ғайбаттамаңдар! Мұсылманның кемшіліктерін тіміскілей бастайтын адам, өз кемшіліктерін өз үйінде жасыра бастаса да, Аллаһ оның кемшіліктерін ашады». Сунан Аби Дауд, 4/275.
Осы хадистен көрініп тұрғанындай, бұл екіжүзділердің сипаты болып табылады. Имам Мәлик былай деген: «Біз жасырын кемшіліктері қалмаған адамдарды көрдік. Олар адамдардың кемшіліктері жайлы айта бастады, адамдар да олардың кемшіліктері туралы айта бастады. Біз сондай-ақ кемшіліктері болған адамдарды көрдік, бірақ адамдар олардың кемшіліктері жайында ұмытқан, себебі олар адамдардың кемшіліктерін әңгіме етпейтін».
Аллаһтан қорқатын адам мұндай адамдардың жиынында тап болғанда оларды мұндай күнәдан сақтандыруы керек. Ал егер осыдан соң, олар ғайбаттарынан тыйылмаса, Аллаһтан қорқатын адам бұл жерден кетіп қалуы қажет. Аллаһ Тағала былай деді: “Қашан олар бос сөз естісе, одан бет бұрып: «Біздің ісіміз өзімізге, сендердің істерің өздеріңе тән. Сендерге сәлем (қош енді). Біз надандардың жолына түсуді қаламаймыз», - дейді” («әл-Қасас» сүресі, 55-аят).
Сондай-ақ мұсылмандар арасындағы дұшпандыққа алып баратын себептердің бірі ғайбат (ғыйба) болып табылады. Ғыйба – бұл адамның сыртынан ол осы туралы естісе, ұнатпайтын сөздерді айту. Бұл адамның дініне де, оның дүниелік өміріне де, оның тәніне, мінезіне, отбасына, қызметшісіне, істеріне т.б. қатысты. Абу Хурайрадан (Аллаһ оған разы болсын) Пайғамбардың (оған Аллаһтың игілігі мен сәлемі болсын) бірде былай деп сұрағаны жеткізіледі: «Сендер ғайбаттың не екенін білемісіңдер?». Сахабалар: «Аллаһ және Оның Елшісі жақсырақ біледі», - деді. Пайғамбар (оған Аллаһтың иглігі мен сәлемі болсын): «Бұл сендердің өз бауырларыңның артынан оған ұнамайтын нәрселер айтуларың», - деді. Сонда сахабалардың бірі: «Ал егер менің ол туралы айтқан сөзім оның бойында болса ше?», - деп сұрады. Пайғамбар (оған Аллаһтың игілігі мен сәлемі болсын): «Егер сенің ол туралы айтқаның оның бойында болса, онда бұл ғайбат, ал егер ода бұл жоқ болса, онда бұл жала», - деп жауап берді. Сахих Муслим, 2589.
Ғайбат тек сөздермен ғана емес, әрекетпен де, белгімен (ыммен) де, жазылған мәтінмен де, немесе басқа да ғайбат жасаушының мақсатын ашып беретін тәсілмен жасалуы мүмкін.
Әрбір мұсылман ғайбат жасайтын адам бұл іс тыйым салынғандықтан үлкен күнәһар екенін білуі керек. Аллаһ Тағала: «...біреуді біреу ғайбаттамасын. Біреулерің өлген туысының етін жеуді жақсы көре ме? Әрине, оны жек көресіңдер. Расында, Аллаһ Тәубені тым Қабыл Етуші, ерекше Рахымды», - деді («әл-Хужурат» сүресі, 12-аят).

Имам әл-Қуртуби былай деді: «Ғалымдар ғайбаттың харам екендігіне бірауызды келіскен. Бұл істі жасайтын адам мұнысына Аллаһқа тәубе етуі тиіс». Тафсир әл-Қуртуби.

Абдуллаһ ибн Аббас (Аллаһ оған разы болсын) былай деді: «Кім өзге адамдардың кемшіліктері туралы әңгіме қылғысы келсе, өзінің кемшіліктерін есіне түсірсін».
Умар ибн әл-Хаттаб (Аллаһ оған разы болсын): «Аллаһты көп-көп зікір етіңдер, себебі зікір (әз-зикр) бұл шипа. Адамдар жайлы ғайбаттамаңдар, себебі бұл дерт болып табылады», - деген.
Бір адам Хасан әл-Басриге келіп: «Мен сені мен туралы ғайбат айтты деп естідім?!», - деді. Хасан әл-Басри оған: «Егер мен сен туралы ғайбат айтқанымда, сенің пайдаңа сауаптарымнан айрылғандардың қатарында болар едім».

Так же одной из главных причин нарушения братства среди мусульман, это плохое обращение мусульман друг с другом. Грубое отношение к своему брату мусульманину, является одной из причин ослабления уз братства. Известно, что за грубостью стоит черствое сердце, а за мягкостью, мягкое сердце. Жестокосердие является качеством иудеев и многобожников. Всевышний Аллах сказал: «После этого ваши сердца ожесточились и стали, как камни, или даже еще жестче». Сура аль-Бакъара, 74.
Сондай-ақ мұсылман бауырластығының бұзылуының басты себептерінің бірі – мұсылмандардың бір-бірімен жаман қатынасы. Өзінің мұсылман бауырына дөрекі қарым-қатынас жасау бауырластықтық байланыстың әлсіреуіннің бір себебі. Дөрекіліктің артында қатыгез жүрек тұрғаны, ал жұмсақтықтың артында жұмсақ жүрек екені белгілі. Тасжүректік яһудилер мен көпқұдайшылардың сипаты болып табылады. Аллаһ Тағала былай деді: «Және содан кейін де жүректерің қатайып, тастай немесе одан да қаттырақ болды» («әл-Бақара» сүресі, 74-аят).
Аллаһ Тағала сондай-ақ былай деді: «Сонда олардың серттерін бұзулары себепті оларға лағынет етіп, жүректерін қатайттық» («әл-Мәида» сүресі, 13-аят).

Адамның жүрегінің қатаюуына апаратын себептердің бірі – бұл өз-өзіңмен тәнті болу. Сәләфтар былай деген: «Кім өзінің бауырларына қатысты қатыгез болатын болса, сол өзінен жоғары адамдар тарапынан сыналатын болады».
Мәлик ибн Динар (Аллаһ оған разы болсын) былай деді: «(Аллаһтың) құлына ең ауыр жаза оның жүрегінің қатаюуы болып табылады. Аллаһ қандай да бір елге ашуланса, Ол олардың жүректерінен мейірімді алып қояды». Мұсылмандар бір-бірімен жұмсақ түрде қарым-қатынас жасауы үшін, олар бірінші кезекте жүректерін түзеулері қажет.

Мұсылмандар арасындағы қарым-қатынасты жақсартуға берілетін сый-сауап
Адамдар арасындағы қарым-қатынасты реттеуге үлкен сый-сауаптар тиесілі. Аллаһ Тағала былай деді: «Олардың өзара күңкілдерінің көбінде қайыр жоқ. Бірақ кім бір садақаны не бір игілікті немесе адамдардың арасын жарастыруды әмір етсе, ол қайырлы. Және біреу, осыны Аллаһтың ризалығын іздеп істесе, сонда оған ұлы сауап береміз» («ән-Ниса» сүресі, 114-аят).

Адамдарды жарастыру үшін өтірік айтудың рұқсат етілгендігі жайында
Өтірік – үлкен күнәлардың бірі. Аллаһ Тағала былай деді: “«...сонсоң Аллаһтың лағынеті өтірікшілерге болсын!», - деп қарғасайық», - де” («Әли Имран» сүресі, 61-аят).
Пайғамбар (оған Аллаһтың игілігі мег сәлемі болсын) өтірік сөйлеуді екіжүзділердің бір сипаты деп есептеді. Абу Хурайра (Аллаһ оған разы болсын) Пайғамбардың (оған Аллаһтың игілігі мен сәлемі болсын) былай деп айтқанын жеткізген: «Екіжүздіні үш сипат ерекшелейді: ол әнгімелесе, өтірік айтады; уәде бергенде, (өзінің уәдесін) бұзады; ал оған сенгенде, ол опасыздық жасайды». Сахих әл-Бухари, 1/14; Сахих Муслим, 1/78. 
Абдуллаһ (Ибн Мас’удтың) сөздерінен (Аллаһ оған разы болсын) Пайғамбардың (оған Аллаһтың игілігі мен сәлемі болсын) былай деп айтқаны жеткізіледі: «Ақиқатында, шыншылдық тақуалыққа әкеледі және, ақиқатында, тақуалық Жәннатқа әкеледі, әрі адам ең шыншыл адамға айналғанынша шындықты айтатын болады. Өтірікшілікке келетін болсақ, ақиқатында, ол күнәға алып келеді, әрі, ақиқатында, күнәхарлық Отқа әкеледі де, адам Аллаһтың алдында барып тұрған суайт деп жазылмайынша өтірік айтатын болады». Сахих әл-Бухари, 7/95; Сахих Муслим, 4/2012. 
Исламда өтірік үлкен күнә болып табылатындығына қарамастан, шариғат адамдарды татуластыруға қатысты мәселелерде өтірік айтуға рұқсат етті.
Умм Кулсум бин Уқбаның (Аллаһ оған разы болсын) былай дегені жеткізіледі: “Мен үш (жағдайды) санамағада оның (Пайғамбардың) адамдарға (өтірік айтуына) рұқсат еткенін естімедім», - ол соғысты, адамдарды өзара татуластыруды, сондай-ақ күйеуі әйеліне әрі әйелі күйеуіне айтатынын меңзеді”. Сахих Муслим, 2605.
(Хадистің басқа нұсқасында былай делінеді: “Мен Аллаһ Елшісінің (оған Аллаһтың игілігі мен сәлемі болсын) былай дегенін естідім: «Адамдарды (бір-бірімен) жарастыруға (тырысатын) адам оларға жақсы нәрсе жеткізуімен (немесе: айтуымен) өтірікші болмайды»” /ауд. ескертпесі/). Сахих аль-Бухари, 2692.
Құрметті бауырлар мен әпке-қарындастарымыз! Аллаһ бізге игілік дарытып, бір-бірімізді танымаған шағымызда бізді өзара бауыр, апалы-сіңілі етті. Сол себепті осы игілікті сақтау әрбір мұсылманның міндеті болып табылады. Шариғат бізге бауырымызға үш күннен артық ренжуге рұқсат бермеді. (Тек бізге белгілі шариғат тарапынан рұқсат етілген жағдайлардан басқа). Дәл осы себепті мұсылман бауырларымыздың арасындағы қарым-қатынасты реттеу – бұл әрбіріміздің мойнымызға артылған міндеттілік. Сол себепті біздің әрбіріміз осы міндетті орындап, мұсылмандар арасындағы қарым-қатынасты реттеуіміз керек. Аллаһ барлық мұсылмандарға осы ұлы парызды орындауға көмектессін! Әмин!
Дереккөз: «Салиха»
Орыс тілінен қазақ тіліне аударған: «Абу Ханифа мирасы» сайтының редакциясы 

Әрі соңында, әлемдердің Раббысы – Аллаһқа мақтау-мадақтар болсын!
